
Аьйдйаже

Хи ри яб, вагь ди тІек хъо вал йокчийо сукІо!

Аьдам-инсаллис биш шун йукъо бе челъи гей 
аьдаьмли мегь цас миц. Вагь аллъо ми цас бе челъи 
йикъен на, ми ца кьа кьо до богьдабл нуцІос. Бе та 
гьо ло гьосна шоьэчІе гьихлъос. ЙилІа ча ра гаьччоь 
жо гей гьӣ-гьидела ми ца кьа ха бал ла, кечІ-макъова, 
аькичІарла, халкъи лал тІекликьа чьхна хъо вал 
йахъийолъи. Вагьаллий тІекл миц бечедна бс, 
шоьлечІена гьихлъолца.

Же дӯхъа каъ гаьгьийо тІек гей къацІцІолал, 
букъ-итІин аьдамлл, хъо вал йагъойо акълолас 
ха зи на. ВагьалІо тІеклиъ гаьгьийо акълована, 
ха бал ла на те ли халкъи ла ла мицкьа йгъона 
гей. Бадлъо, къо на гьа зай лІи аьйд, Израиллиъ 
гаьгьий халкъилалцой, же на вагьалІо тІеклиъ 
гаьгьий хабалл аьдамлл букъо асар бс, гьулзу 
гьол ло гьи де богь ца ла оьмро лаъ кІетІа-кІетІ 
гьинова малъци йо вагь ца.



Вагьаддл ха бал ла йейагь на Иса ава раг ли, 
бе та гьоллл Ин жил тІеклиъ чхна ЛукалІо ни-
со ва аьдам ли. Гьу ли на зукъо на гей Иса ава раг лис 
гьи но йо хийо сукІо. Лу ка ча хийо Ин жил бежкьала 
ми цагъад аьйдд ги са йагъо на 1999 лІиъ Библия 
таржама йогь ца ла Институтли. Вагьаддл 
хабарлана йоьвакчина «Лу ка мйо Роххелис 
хабарлІо» ни со ва тІеклиъис.

ВагьалІо тІеклиъ Инжиллиъис оькъо на ха бар 
гей. Илос пик ро на гей, вагьалІо тІеклил бежкьала 
халкъи ла кІетІо къи мат нилІаллакьа.

Институтли бар кал ла ниц ца къацІцІолал – 
таржама йва сукІол, редакторлл, художниклил, 
гьулзу вагь ди тІек йагъослаъ ко мак бва 
сукІоблна.

Библия таржама йогь цас институт



Гуьргьараб самариявликьас 
хабар

(Лука 10:30‑35)



Иса авараг гаьгьийа мехлаъ Израиллиъ 
оьмро бс зукъона гей батІ-батІаяб халкъи
ла. Гьолло халкъилаъ эдо  – жуьгьутІална 
(еврейлана) самарияллана батІ-батІаяб 
миллатлис аьдамла зувакъойо. Гьоллос зукъо
на гей гьӣ-гьидеш аьдатла, вагьаллъобза 
гьоллл сидил гьосо бтІаъас зувакъона гей.

ЖуьгьутІаллина нисос зукъойо гей гьица
ла сукІобл кІетІослъи йовал нуцІослІо нисо
на. Амма Иса аварагли нисона гей сукІод 
унгосалда гьицас сукІо ахъцасна. Гьули ахъца 
дибо гьицасна, дул атІийона сукІо гаьчІел, 
ми икъаъдана, дӯкьа комак батІийона сукІо.

Гьос йилІа ькьенна гаьгьийа жуьгьутІав
лил нигъа самариявли комак богьна тиса 
агъовас хабар.

гьос сукІо Ие ру са лим шагь ар баъаш 
лІийод Ие ри хон шагь ар баъ экьеш зукъо-
на гей. гьид гьу ли къа чагълл ихъо на гей. 
гьоллл гьол цохъас лъицІона йагъо на, 
угъал окъо ва гьаьллъи ла кьа аькье лан на 
аькьен на, гаьлълъчо гьу ли на эчан негь на, 

боьва чо на гей. ге локь ас вагь алълъо гьид лІи-
йод экье цас гьос жуьгьутІаллис ка шиш 
(священник) гьол цо сукІокьа кьо до окъо на 

гей, ам ма гьу ли эгалъ, аткьа лІи йо д экье-
на гей. Вагьл кьо до окъо на гей ле витлс 
(кашишлл хъуллугълиъ ко мак богь цас сукІо) 

гьос сукІона, ам ма гьу ли на, вагь ли сукІо 
эгалъ, аткьа лІийод экье на гей.

Вагь алл гьос самарияв вагь аллъо 
гьид экьеш лаъ, гьол цо аьдам ли кьа кьо до 
окъо на гей. гьу ли эгалъ, гьол цо кьа йакІо 

йугъо на гей. гьицаканна гьи цак на гьол цо 
сукІос лаьхъла зай тул ли ла йелълид на гъи-
но лид на ни забнна ни за ба на, шоьвашона 
гей. Бе та гьи ни ла аъукьа кьаьйкъена 

гон на, пе тер лиъна (мекье-мокъов сукІоба 
бе че цас билІо) эже на, гьол цохъа гоцІо-
йоцІохъийолІо. Бе та хи са петерлиъис 



15

ги са кал дай лил гьоллъола бетІергьаллихъа 
гьу ли сагъ ованна кикзи ованна оьллоь 
оккона нилІна, ни со на гей: «Вагь а цо сукІол 



бо вал нуцІойо дару-дарманна бо ва, гьол-
цохъа на гоцІохъ, гьолълъогъа те ли ок-
ко йугъо да, до кьь окъолъ, дул гьу ли на 
нилІал».



Фарисейликьасна магъало 
бокІолцала сукІокьасна хабар

(Лука 18:10‑14) 

ЖуьгьутІаллиъ эдо зувакъона гей фа
рисейла, гьоллнна зувакъона гей йилІа 
дилликьа кьодо бечейахъа аьдамл къи
мат богьцаса сукІабо. Аллагьлила илагьияб 
тІеклкьа чхий Муса авараглис къацІцІ 
йаьжбо гьолло къабулна йовагьна, воддиъ 
тели доьъ йовагьна, мискин-пакъирлл са
дакъа нилІна, гьулзу бад-бадлна аьдатла 
цІуми йовагьна бхъца зувакъона гей. Ал
лагьлидой аьйд жуьвл битІараб гьидлиъ 
гаьгьийакьа йакІона йокъос зукъона гей.

Гьулзу жуьгьутІаллиъ эдо зувакъона 
гей Римлила империйаллиъ (гьоглІо мехлаъ 
Израил зукъона гей Римлила империйалила 
каъ гаьгьийо гьоькомат) гьаькъ бокІолцаса 
аьдамлана. Гьиде богьцала хъуллугъликьа 
рекъон (гьос, Римлила империйалил хъул
лугъ блъи; къонас, аьдамлхъаш йокІолло 
окко гьиделна йечаннейолъи), гьоллос 
аьдамлъ эдо къадро-къимат зукъона гаьъа, 



вагьаллъобза гьоллохъа йилІа мунагьлиъ 
мейахей аьдамлалІо нисос зукъойо гей.

Гьакъкъас Иса аварагли мегьна гей фари
сейлисна магъало бокІолцала сукІосна доьъ 
йовагьцалаъ бахъийо гьос хабар.

«Доьъа бо вал Ал лагь ли ла билІола бе жиъ
эдок на гей къо на сукІо: фа ри сей на магъало 
бокІолцас сукІона. Фа ри сей ли, эцокь а на эче на, 
гьи нис гьи нил вагь ад дийо доьъа-гьари богь на 
гей: “йа, дие Ал лагь! Дул букъо рец гей бад лолъ 
элъейо ой эш ла кьа: къачагъллъ мекъаблана, 
хъагьбайаблана аьдамллъ, йа ги вагь а цо магъало 

бокІолцала сукІолъ. Ши баб ан кь и лаъ эдо до 
кІахна кІална йох ца, къацІцІо дил йихъо ва 
бе челъи лас ацІонас бутІа садакъалална ниц ца”.

магъало бокІолцас сукІолІо ни со да, Ал-
лагь ли ла билІола бе жиъ фарисейлидойс ат 
эче на зукъо на гей, гьасаъд Ал лагь лилъд гьаьй 
гуцІохълал ламусна ахъна. гьол цо гьи нис гьи нил 



гъей о на зукІна ни со на гей: “йа, дие Ал лагь, 
му нагьлс оцІийа дӣкьа гуьргьизи ахъ!” – лІо».

Иса ни сос ми зохъа: «Вагь ал лийо гьари-доьъа 
бйо сукІо фа ри сей лил дан де ла со ди му нагьлъас 
ацо на билІогъа экьейо. СукІо зогъдана гьи-
ни зу жу кьоддкІийо сукІо, Ал лагь ли дой аьйд 
лІийод ахъца, жу лІийод гейлІо ни со цас сукІо 
кьоддкца».



Йукъо беш-хулІос хабар
(Лука 14:16‑24) 



Гьакъкъас Иса авараг илІена зукъона гей 
сидд йукъо беш-хулІо гаьлъчо. Бахъна гей 
хабар Аллагьли гьинкьа боьважий сукІобл 
йс вагьдийо йукъо беш-хулІлъилІо нисо
на. Бета вагьлиъис Иса аварагли мегьна гей 
гьос хабар гьулиъ гаьгьий аьдамлл гьолъ
лъос маьънана биджи богьна.

гьос сукІос гьоькмо бахъна гей йукъо 
беш-хулІлъи йогь на те ли аьдам ла ийалІал. 
Бе сал цо ан та мокъолъ, гьол цо йолІо гьи нис 
лагъ бовакІийа аьдам ла бе сал илІал. Экье-
на лагъли гьог лохъа нисойолІо: «гугь ми же 

къацІцІо кен-ох лъикъо на гей». КъацІцІола 
гьос сикІо йогь на ни со на гей жувл нигъа-
на гу вал бахъаъаслІо, ми ило кьа кьо дос 
тилІкилІо. Си ди нисойолІо: «До гьос маьче 

бох на гей, гьо ло маьче бегл экьал нуцІос, 
гьар зи йс дӯхъа, ми дӣкьа кьо дос тилІки». 
Ба цо со ла нисойолІо: «гьи ни лъи на йукьо 
осо йовахна гей, вагьаллд маьче болІона 
йий акъе лал йтІна гей, гьар зи йс дӯхъа, ми 

дӣкьа кьо дос тилІки». Лъанаслана нисойолІо: 
«гьи ни жей са ахъо йокъо на гей, вагьаллъобза 
жу го вал ахъаъас».

Лагъ кьь билІогъа окъолъ, мйолІо гьи ни-
ла бетІергьаллихъа къацІцІо йахъийа жой лас 



29

ха бар. Бета си мо бӣйа гьол цо ни со на гей 
лагълихъа: «Хехлъи ахъна экье на шагь арбла 
къатІлъна хъаьчІлъна ихъойошинаб 

гьар ду хъал ла на, гьулзу ази заб ла на, боц-
дийна, лаьхъдийна аьдам ла бкъол ла 
гьолІоъ». Экьцос окъолъ, лагъли нисойолІо: 
«Ди бо ам ро тІубази бйо, бетІерчІахъаяв! 

Ам ма же на маьче гьих лъо на гей». БетІергьалли 
нисойолІо лагълихъа: «Шагьарбаъасна ги-
сак на, гьинолгъойна, калгъой на мий ахъов 
баднна аьдам ла бкъол ли на гогь. Дие билІо 



аьдамлш йоцІала. Ам ма ни сос ми зохъа: до 
ийабалІена гуй эшл, дие ла билІоъос кен-ох 
йуьхъаъаш».



Оьмролала гьидсо къосси 
ахъийа оьждикьас хабар

(Лука 15:11‑32)



Израиллила букъа хъуллугълиъ гаьгьийа ди
ниябла аьдамл какзи с зукъона гей Иса ава
раг, мунагь-гьаькълиъ мейахей сукІобгъой 
къацІо ахъцалІо нисона. Гьоллол жаваб 
нилІна, Иса аварагли гьикматаб абокьасна 
мекъаб аьмал-хасият гаьгьийа оьждикьасна 
вагьаддийо хабар мегьна гей.

Сид сукІос зукъо на гей къо на оьжо. 
ИтІинасола оьжди ни со на гей абохъа: «Або, 
ди бо ла боцІи-маьъишатлис гьи нил ме хе-
цас бутІа нилІа», – лІо. Або оьждл боцІи-
маьъишат балІо битІна гей. Ла ди водлъас 
итІиносо оьжо, гьи нил ирс лиъ йихъйо 
къацІцІо окко-меседна лъицІо-къайна 

йоькчи на, аьгъиъна экье на гей нди цІихо 
гаьгьийа ул ка лиъ. Окъцо гьол цо, ихъо-
ахъхъа кІаьйлІона, гьи нис гаьгьийо окко-
месед йугъон на гей.

гьол цохъас къацІцІо окко-месед йолъо ва 
за мал лиъ, вагь алълъо ул ка лиъ йокъо на гей 
йукъо ракъи. гьу ли оьжо на йилІа йа зихлъи-
лаъ ке зи ахъна гей. Ахир на вагь аллъо ми-
цаъ гаьгьий аъ сид сукІодой гьаьлтІи ни сон на 

экьелъ, гьол цо гьу ли гьоллл йесцала ми-
цалъ булІлагъа эгьна гей. Ахир на, ча ра 
бугъолъ, булІлал ниц цас жо на йуьхъал ра зи яб 
зукъо на гей, ам ма гьу ли на гьол цол нилІаъас 
зукъо на гей.

гьакъкъас акъло лакь а на окъо на гьол-
цо пик ро богь на гей: «Дие ла або ла билІоъ 

йоькькьад гей бо ва хий гьаьлтІухъалла. гьи дел 
муьхъал оьлло баьба на гей. До гьолІоъ ну ко-
вахъа угъос. Аьгъиъ на або дой экьал, бе та 
гьол цохъа ни сал: Або, Ал лагь ли дой на ду дой-
на аьйд до му нагьлъ ке зи ахъийо. До ди бо 
оьжолъи лаъ тІокІаб бикІзи овал мус тагь икъаб 
гаьъа, ахъда ду дой гьаьлтІилаъ оха!»

Аьгъина экье на гей гьу ли гьи ни ла або дой. 
Аткьазу эга на гей абол гогь цас оьжо. Абос 

гьол цо кьа йилІа йакІо йугъо на гей. гьол цол 
дан де чІалликьа экье на, або оьждил алъо на 
йоцІна, баъда на гей. Оьжди абохъа ни со на 
гей: «Або, Ал лагь ли дой на ду дой на аьйд до 
му нагьлъ ке зи ахъийо, ди бо оьжолІо ни сал 
до мус тагь икъаб гаьъа». АболІо ни со да, гьи-
ни ла лагълхъа ни со на гей: «КьапІун йакъо на 

бис сун кІетІо лъицІона гьол цохъа лъичІела, 
гьол цо ла зокь илъ кІоьййана ме хе ла, хаьбаллъ 
гьа лалъцо ва на гий а хе ла. Бакъол ли на ахо 
бегъакІийо би ше на му ха, оьжо окъовлас 
кІетІо бес-хулІлъи йо вал, судлІо ни со да вагь-
ди дие оьжо угъо ваъас ахъна гей, оъий аъас 
зогъна гей». гьоллл ко та каб ихтилат-кеп бо-
вал муьхо балъна гей.

гьол цо сукІос укъо со оьжо вагь алълъо мех-
лаъ зукъо на гей ми цалъ огь да цас. БилІогъа 

окъал дай лил, гьол цол тухъна гей лъисо-
кешлис гьокІ. гьи цадна илІена сид цой со-
ла ну кар лихъа ни сон на гей, сий од вагь до 
ихтилат-кеплІо. «Ди бо ис сагъ-саламатлъилаъ 
окъовлас або ахо бегъакІийо би ше на му хол-
ли на ихтилат-кеп богь цас гей», – лІо ни со на 
жа ваб нилІна гей ну кар ли. Вагь ли тухълъо, 
укъа оьждис си мо бигь на гей, билІоъ экьал 

къа бул ахъечІе зукъо на гей. Бе та або ги сак-
на гьар ди зи ахъийолІо билІоъ тослІо ни со-
на. Оьжди жа ваб нилІийолІо: «Вагь ди си наб 
лІӣйъ до дул лагъцой огьдйо, ми ни со-
ва жой лакь ас гьосна тарзи ахъеэш. Вагь-
лиъ эдо ми дил итІино чикІена му хол ле эш 

дие ла гьал магългъой ихтилат-кеп бо вал. 
Ам ма ди бо зукъойо бе челъи на хъагьбгъой 
къацІо эс-хулІона йугъон на окъо ва вагь а цо 
ди бо ла оьждил, ми ахо бегъакІийо би ше му-
хо на гей».

Або гьол цохъа нисойолІо: «Оьжо! ми ни-
то на зу дӣгъой къацІо ахъца, къацІцІо дие 
бе челъи на ди бо гей. Иле ра зи бахъна ихтилат-
кеп бо вал нуцІос, судлІо ни со да вагь ди ди бо 
ис угъо ваъас ахъна гей, оъий аъас зогъна гей».



Вагьло хабар мегьна Иса авараглил нисал 
йатІна зукъойо. Або ахъца Аллагь, Гьули ни
тоназу гьаьдураб гей гьинилъд муьвахов 
мунапикълакьас кьодос тилІкал. Энекзи ахъаъ
цас оьжо гей, Аллагьлила гьидсо оьчона къосси 
ахъийо сукІо. ИтІиносо ис какзи огьцас укъосо 
ис релъараб гей мунагь-гьаькълиъ кези бхъийа 
аьдамла какзи бовагьцала динийабла сукІоблъ. 
Иса авараглил нисал йатІна зукъойо Аллагь кьо
дос тилІкис тавбана богьна динликьа уьхова 
сукІо зогъдана аьдамликьас. Гьулзу динликьа 
бечейа аьдамлш ихтияр гаьъа мунагь-гьаькъ 
гаьгьий аьдамла какзи бовал, гьоллл рази бахъал 
нуцІос вагьаллийа аьдамла Аллагьлила гьид гувал 
батІийакьа.

